
 चुन्नू मुन्नू तो तो करती,



 तो तो कसली? नुसती मस्ती.



 गाणे गाते आई वरती,



 ला ला ला ला ला...







 चुन्नू मुन्नू तो तो करती,



 साबणाचा हा फेस किती!



 बुडबुडे हे वरती उडती,



 बुड बुड बुड बुड बुड ...







 धांगडधिंगा दंगा मस्ती,



 छोटी बाळे बघा खिदळती.



 आई ओरडे खोटी खोटी,



 ए ए ए ए ए...







 चुन्नू मुन्नू नागडधुय्या,



 नागडधुय्या शेणाचा पुय्या.



 कशी आवरु बाळांना या,



 अरे अरे अरे अरे अरे!










 टॉवेल घेऊन आली आई,



 बाळांना ती जवळी घेई.



 कोण पिलू तिज पापा देई?



 चुप चुप चुप चुप चुप...










 चुन्नू मुन्नूची झाली तो तो,



 आता घालू पायजमा तो!



 मधेच नाडी कोण ओढतो,



 थांब थांब थांब थांब थांब...










 झाली तो तो, झाले कपडे,



 मं मं करण्या, चला तिकडे.



 पोटोबा भरला, ढेकर आली,



 आ हा हा हा हा!










 आजी आजोबा आले आले,



 चुन्नू मुन्नू धावत गेले.



 दोघे गाली खुदकन हसले,



 ही ही ही ही ही...










 हळू हळू ती रात जाहली,



 डोळ्यावरती झोपच आली.



 अंगाई चांदोबा गाई,



 गाई गाई, गाई गाई...

 चुन्नू मुन्नूची तो तो
 (Marathi)



 पाणी, साबणाचे बुडबुडे आणि दंगामस्ती.. 
चुन्नू  मुन्नू काय- काय मजा करत आहेत बघा बरं!



 या पुस्तकाची वाचन पातळी १ आहे. वाचनाची सुरुवात करायला उत्सुक असणाऱ्या छोट्यांसाठी.



Pratham Books goes digital to weave a whole new chapter in the realm of multilingual children's stories. Knitting together children, authors, illustrators and publishers. Folding in teachers, and translators. To create a rich fabric of openly licensed multilingual stories for the children of India ­­ and the world. Our unique online platform, StoryWeaver, is a playground where children, parents, teachers and librarians can get creative. Come, start weaving today, and help us get a book in every child's hand!

